
«Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 14-րդ և 16-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.
1. Թույլատրել Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեին՝ (այսուհետ՝ Կոմիտե) իր ենթակայության, 18922,39 հազ. դրամ գնահատված  ակտիվներ ունեցող «Ընդերքաբան» բաց բաժնետիրական ընկերության (այսուհետ` Ընկերություն) (իրավաբանական հասցեն` Հայաստանի Հանրապետություն ք. Երևան Չարենցի փողոց 46, գտնվելու վայրը` Հայաստանի Հանրապետության Կոտայքի մարզ, ք. Բյուրեղավան Զորավար Անդրանիկի փողոց թիվ 40/25) 100 տոկոս պետական բաժնետոմսերը (20 հատ հասարակ անվանական բաժնետոմս, յուրաքանչյուրը՝ 36610 դրամ անվանական արժեքով)  մասնավորեցնել դասական աճուրդով:
2. Սահմանել՝ (հաշվետու ժամանակահատվածի՝ 01.07.2018թ. դրությամբ) Ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 07.09.2018թ.  գնահատված արժեքը և մեկնարկային գինը 2023,99 հազ. դրամ:
3. Ընկերության գնահատված պարտավորությունները կազմել են 16898,4 հազ.դրամ, այդ թվում՝

1)  կարճաժամկետ կրեդիտորական պարտք ՀՀ պետական բյուջեին՝ 5018,6 հազ. դրամ.

2) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 8345 հազ. դրամ.
 3) կարճաժամկետ կրեդիտորական պարտքեր մասնակիցներին (հիմնադիրներին) շահաբաժնի գծով՝ 419,9 հազ. դրամ. (2018թ. հոկտեմբերի 20-ի դրությամբ կազմում է 425.0 հազ. դրամ).

4) այլ կրեդիտորական պարտքեր 3114,9 հազ. դրամ:
4. Կոմիտեի նախագահին` 

1) սույն որոշումն ուժի մեջ մտնելուց հետո երկամսյա ժամկետում՝ Հայաստանի Հանրապետության օրենսդրությամբ սահմանված կարգով կազմակերպել և անցկացնել 2 աճուրդ, ընդ որում երկրորդ աճուրդն անցկացնել առաջին աճուրդը չկայանալու դեպքում 15 օր հետո՝ նույն պայմաններով:

2) առաջին աճուրդի անցկացման օրվանից առնվազն 15 օր առաջ մամուլում և զանգվա​ծային լրատվության այլ միջոցներով հրապարակել, ինչպես նաև www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում տեղադրել ընդհանուր տեղեկություններ Գույքի, աճուրդների անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` Գնորդ) կողմից առաջարկված գնի, բաժնետոմսերի արժեքի որոշման համար նախատեսված՝ 222,811 հազ. դրամի (ներառյալ ԱԱՀ) վճարումից հետո մեկամսյա ժամկետում Գնորդի հետ կնքել մասնավորեցման պայմանագիր` դրանում նախատեսելով, որ՝ 

ա. Գնորդը պարտավորվում է իր միջոցների հաշվին վճարել պայմանագրի կնքման, ինչպես նաև ընկերության արժեթղթերի (բաժնետոմսերի) ռեեստրի վարման և պահառության դիմաց վճարումները,

բ. մասնավորեցման պայմանագիրը կնքելուց հետո 1-ամսյա ժամկետում կատարել բաժնետոմսերի սեփականատերերի փոփոխության վերաբերյալ համապատասխան գրանցում՝ բաժնետոմսերի ռեեստրի վարումն իրականացնող մասնագիտացված կազմակերպությունում:

5. Աճուրդի մասնակցության նախավճարը սահմանվում է աճուրդով մասնավորեցման ենթակա Գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ և չի վերադարձվում, եթե հաղթող մասնակիցը սահմանված ժամկետում չի կատարում հետագա վճարումները:

6. Սահմանել, որ Գնորդը գույքի վաճառքի գումարը վճարում է աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` Գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե, ըստ Գույքի գտնվելու վայրի:

«Պետական գույք մասնավորեցնելու մասին»
ՀՀ կառավարության որոշման նախագծի հիմնավորում

	

	   1.
	Անհրաժեշտությունը

	
	«Ընդերքաբան» ԲԲԸ-ն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում և ենթակա է մասնավորեցման: Ընկերության մասնավորեցման նախապատրաստական աշխատանքների շրջանակում 24.12.2015թ. ընդունվել է «Ընդերքաբան» ԲԲԸ  առանձնացման ձևով վերակազմակերպելու մասին» ՀՀ կառավարության  թիվ 1547-Ա որոշումը: Արդյունքում հիմնադրվել են 3 նոր փակ բաժնետիրական ընկերություններ՝ 100% պետական բաժնեմասով: 

	  2.
	 Ընթացիկ իրավիճակը և խնդիրները

	
	«Ընդերքաբան» ԲԲԸ-ի բաժնետոմսերը մասնավորեցման է ներկայացվում երկրորդ անգամ։ Առաջին անգամ Ընկերության բաժնետոմսերն աճուրդով մասնավորեցման մասին 14.12.2017թ. ընդունվել է ՀՀ կառավարության թիվ 1627-Ա որոշումը: Ընկերության ակտիվների գնահատված մեծությունը կազմել է 21 451 493 դրամ (ներկայացված նախագծով՝ 18 922 390 դրամ), իսկ պարտավորությունների գնահատված մեծությունը՝ 11 830 200 դրամ, բաժնետոմսերի գնահատված արժեքը կազմել է 9 621 297 դրամ։
 2018թ. հունվարի 19-ին և փետրվարի 5-ին հայտարարված աճուրդները չեն կայացել` գնորդ չլինելու պատճառով:
Հիմք ընդունելով «Պետական գույքի մասնավորեցման (սեփականաշնորհման) մասին» ՀՀ օրենքի 24 հոդվածի 3-րդ կետը և ՀՀ կառավարության 06.05.1998թ. թիվ 277-Ա որոշմամբ հաստատված ուղղակի վաճառքի ձևով պետական գույքի մասնավորեցման կարգի 4-րդ գլխի 48-րդ կետը (մինչև տվյալ գույքը մասնավորեցնելու մասին ՀՀ կառավարության նոր որոշման ընդունումը, մասնավորեցման սուբյեկտները կարող են դիմել լիազորված պետական մարմին` տվյալ գույքը մասնավորեցնելու մասին ՀՀ կառավարության վերջին որոշմամբ սահմանված պայմաններով ձեռք բերելու համար) Հայաստանի Հանրապետության օրաթերթի 20 փետրվարի թիվ 28 համարում հրապարակվել է հայտարարություն ընկերության բաժնետոմսերի վաճառքի վերաբերյալ: 
Առաջարկ չի ստացվել:
Հիմք ընդունելով Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգի 14-րդ կետը՝ (անշարժ գույքի գնահատման պահի և մասնավորեցման կամ օտարման մասին ՀՀ կառավարության որոշման նախագիծը ՀՀ կառավարություն ներկայացման միջև ժամկետը մեկ տարին գերազանցելու դեպքում անշարժ գույքը ենթակա է կրկին գնահատման) «Ընդերքաբան» ԲԲ ընկերությունը կրկին մասնավորեցման ներկայացնելու նպատակով 01.07.2018թ.-ի դրությամբ ներկայացված գնահատման համար անհրաժեշտ ելակետային տվյալների փաթեթի հիման վրա 07.09.2018թ.-ի դրությամբ իրականացվել է գույքի գնահատում։ 

Ընկերության բաժնետոմսերի գնահատված արժեքը կազմել է 2 023 990 դրամ, ընդ որում՝ Ընկերության ակտիվների գնահատված մեծությունը կազմել է 18 922 390 դրամ, իսկ պարտավորությունների գնահատված մեծությունը՝ 16 898 400  դրամ:
Բաժանիչ (առանձնացման) հաշվեկշռով համամասնորեն նոր ստեղծված ընկերություններին են փոխանցվել «Ընդերքաբան» ԲԲԸ-ի ակտիվները, պասիվները և այլ իրավունքներն ու պարտականությունները, իսկ ՀՀ պետական բյուջե վճարման ենթակա 2 189 200 դրամ շահաբաժնի գումարից «Ընդերքաբան» ԲԲԸ-ին է փոխանցվել 176 900 դրամը, որը գնահատված պահի դրությամբ կազմել է 419 900 դրամ (ՀՀ պետական բյուջեի նկատմամբ 2018թ. հոկտեմբերի 20-ի դրությամբ կազմում է 425 000 դրամ)։ 

Ընկերությունն ունի անշարժ գույք, որը գտնվում է Հայաստանի Հանրապետության Կոտայքի մարզ, ք. Բյուրեղավան Զորավար Անդրանիկի փողոց թիվ 40/25 հասցեում։

 Շենքեր-շինությունների ընդհանուր մակերեսը կազմում է 1 356.76 ք.մ (վարչական շենք` 1 114.36 քմ, ավտոմեքենաների արհեստանոց` 116.61քմ, պահակատուն՝ 30,66 քմ, ֆիննական տնակ՝ 51.68 քմ, ենթակայան՝  43.45 քմ): Շենքերին հատկացված հողամասը կազմում է 1,43455 հա: Հողի կադաստրային արժեքը կազմում է 42 157 770 դրամ:

Առաջարկվում է ընկերության 100 տոկոս պետական բաժնեմասը ներկայացնել մասնավորեցման` աճուրդային եղանակով, բաժնետոմսերի վաճառքի մեկնարկային գին սահմանելով գնահատված արժեքի 100 տոկոսը՝ 2 023 990 դրամը:

Նախագծով նախատեսվում է կազմակերպել 2 աճուրդ, որով հնարավորություն է ընձեռնվում հավանական գնորդին տարբեր պատճառներով 1-ին աճուրդին չմասնակցելու դեպքում մասնակցել 2-րդ աճուրդին:

	    3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Պետական գույքը մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Ընդերքաբան» ԲԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:

	1
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության վերականգնմանը:

	2
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Պետական գույքի կառավարման կոմիտեի աշխատակազմի կողմից:

	3
	Ակնկալվող արդյունքը

	
	Ընկերության նորմալ գործունեության վերականգնում, ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7.
	Հասարակության մասնակցությունը նախագծմանը և/կամ քննարկումներին

	
	


ԱՄՓՈՓԱԹԵՐԹ
«ՊԵՏԱԿԱՆ ԳՈՒՅՔ  ՄԱՍՆԱՎՈՐԵՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՔՆՆԱՐԿՄԱՆ ԱՐԴՅՈՒՆՔՆԵՐԻ
	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարության 25.10.2018թ. թիվ 01/11-1/19301-18 գրություն
	Նախագծի վերաբերյալ դիտողություններ չկան։
Միաժամանակ տեղեկացվել է, որ «Ընդերքաբան» ԲԲԸ-ի պարտավորու​թյան հանրագու​մարը ՀՀ պետական բյուջեի հանդեպ 2018 թվականի հոկտեմբերի 20-ի դրությամբ կազմել է 425.0 հազ. դրամ:
	Նախագծի 3-րդ կետի 3-րդ ենթակետում լրացուցիչ նշվել է 2018թ. հոկտեմբերի 20-ի դրությամբ Ընկերության կողմից ՀՀ պետական բյուջե վճարման ենթակա շահութաբաժնի չափը։

	ՀՀ արդարադատության նախարարության 05.11.2018թ. թիվ 02/14/626877-18 գրություն
	Նախագծի վերաբերյալ դիտողություններ չկան։

	-


Կատարող` Արմինե Օհանյան
Հեռ. 011 52 65 57


